
	Tema mësimore: 

2.4 Zbërthimi i shprehjeve algjebrike
	Situata e të nxënit: Shkruani barazimet për vetinë e përdasimit të shumëzimit në lidhje më mbledhjen dhe zbritjen. Kujtoni monomet e ngjashëm.

	Rezultatet e të nxënit të kompetencave të fushës sipas temës mësimore:

Nxënësi: 

· Shumëzon një kufizë me një shprehje algjebrike brenda kllapës;
· Redukton kufizat e ngjashme;
· Thjeshton shprehjet algjebrike.
	Fjalët kyçe:       kufizë, shprehje algjebrike, kufiza të ngjashme.

	Burimet:  

Teksti, fletore e punës.
	Lidhja me fushat e tjera ose me temat ndërkurrikulare. 

Gjuha dhe komunikimi.

	Metodologjia, teknikat e përdorura, veprimtaritë e nxënësve

	Organizimi i orës së mësimit. Metodologjia: zbatim, formulim, vlerësim.
Veprimtaria e të nxënit: Punë në dyshe.

a. Lidhja e temës me njohuritë e mëparshme të nxënësve (Parashikimi i të nxënit)

Mësuesi shkruan në dërrasë të zezë: 5(2x + 9) =;  7(3 – 2x) = .... Kërkon nga nxënësit të zbatojnë vetitë e përdasisë së shumëzimit në lidhje me mbledhje dhe zbritjen. 

b. Ndërtimi i njohurive të reja. (vëzhgo-analizo- diskuto)

E rëndësishme është të theksohet rasti kur shumëzojmë me numër negative: -3(x + 5) =;  -3(x – 5) =…. Më pas mësuesi punon shembullin 2 të zgjidhur dhe sjell dy tre raste të tjerë. Në dyshe nxënësit punojnë ushtrimet 1 dhe 3 pjesërisht dhe ushtrimet 2 dhe 4. Pasi diskutojnë dhe korrigjojnë punën në dyshe, mësuesi bën demostrimin e disa zgjidhjeve në tabelë.

c. Prezantimi dhe demonstrimi i rezultateve të arritura. (punë në grupe, në  dyshe, praktikë   e pavarur).

Nxënësit tregojnë përfundimet e gjetura dhe i diskutojnë ato. 

	Vlerësimi: Nxënësit vlerësohen për thjeshtimin e shprehjeve algjebrike.

	Detyrat e dhëna për punë të pavarur: 

Fletën përgjegjëse të fletores së punës. Nxënësit e niveli të lartë kryejnë ushtrimet 8, 10, 11 në tekst.

